
Erika Täuber

In Museumsdörp

Dat is dat feine Balkenwark;

kannst sehn, dat is al olt!

Dat smitt nüms weg, dat brennt nüms up,

up sowat is man stolt!

De't timmern kann, sien Kunst versteiht,

dat is een klooken Mann!

Ick frei mi al, ick frei mi al,

kummt daor een Hus tostann!

Dat steiht denn in't Museumsdörp

un lett so moie un nett!

Goot, wenn een Minsch so'n Eikenholt,

ool Eikenholt noch hett!

Erika Täuber

... to dick

Ick gäw di wat, du giffst mi wat,
de Drüdde hett denn ok noch wat!

De Drüdde is mien goode Hund,

de wägt so goode twintig Pund

vaon all dat Wiehnachtsäten;

dat wüllt wi nich vergüten!

Vaon Kooken kriggt he glieks 'n Happ

un vaon de Wüßt 'n grooten Schnapp!

Wat kriggt he vaon den Hering?
Rein nicks!

Den Hering ät ick sülben up!

Schwupp, schwupp!

Du giffst mi wat, ick gäw di wat,

de Drüdde hett denn ok noch wat!

De Drüdde? — Jung, hest du een Hund,

maok dat nich so as ick!

Denn anners ward dien goode Hund

to dick, to dick, to dick!

